
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

যাদৃশী বাসনা তাদৃশী ঘটনা।
৩১৩


লেন তোমার প্রভু জানিতে পারিয়াছেন আমি তাহার প্রতি অনুরাগিণী হইব নয়, তবে কেন আমার প্রণয়াভিলাষ করেন? তিনি অতিশয় সদাণাধিত, ধর্মিষ্ঠ, ধনবান, এবং নিষ্কলঙ্ক নবীন পুরুষ বটেন, সকলেই স্থির প্রতিজ্ঞ সুশীল ও পরাক্রমী বলিয়া তাহার প্রতিষ্ঠা করে ইহাও সত্য, কিন্তু আমার চিত্ত তাহার প্রতি প্রণয় নিবন্ধনে কোন ক্রমে উৎসুক নহে তোমার প্রভু কি এতদ্বিষয় অবগত নহেন? এত দিন কহিয়া পাঠান্ নাই কেন? কোন্ কালে উত্তর প্রাপ্ত হইতেন। বাইওলা বলিলেন আমি যদিস্যাৎ প্রভুর ন্যায় আপনার প্রেমে আসক্ত হইতাম তাহা হইলে নিরন্তর আপনকার দ্বারে তরুবৎ দণ্ডায়মান হইয়া থাকিতাম এবং সংগীত রচনা করিয়া নিশাযোগে গান ও উচ্চস্বরে নামোচ্চারণ করিতাম। আপনার নামের প্রতিধ্বনি গিরি গহ্বর ব্যাপিনী হইয়া বায়ুবেগে বহুদূর চালিতা হইলে আপনি স্নেহ প্রকাশ না করিয়া অবনিমণ্ডলে অবস্থিতি করিতে পারিতেন না, অবশ্য করুণী বিতরণ করিতেন। ওলিভিয়া বলিলেন এবম্প্রকার ব্যবহার করিলে কিছু হইলেও হইতে পারিত। সে যাহা হউক, তোমাকে একটা কথা জিজ্ঞাসা করি কোন বংশে জন্ম গ্রহণ করিয়াছ? বাইওলা উত্তর প্রদান করিলেন ঠাকুরাণি আমার অদৃষ্টই মন্দ কিন্তু সম্ভ্রান্ত বংশে জন্মিয়াছি এবং অবস্থাও অপ্রশস্ত নহে। ওলিভিয়া এতদ্বচন শ্রবণে বিদায় দিতে ইচ্ছা না হইলেও এই বলিয়া নিবৃত্ত করিলেন তুমি স্বীয় প্রভুর সমীপে গিয়া বল আমি তাহার সহিত প্রেম করিব না, আর যেন আমার নিকট দূত প্রেরণ না করেন। তোমার প্রমূখাৎ এই সমস্ত কথা শুনিয়া কি প্রকার ব্যবহার করেন তদ্বিষয় অস্মদাদির সুগোচর করণার্থ যদিস্যাৎ তোমার বাসনা হয় আসিও বারণ করি না। বাইওলা এতদ্বচনে ওলিভিয়াকে নির্দয় মহিলা বলিয়া সম্বোধন করত নমস্কার করিলেন এবং তৎক্ষণাৎ সে স্থান হইতে প্রস্থান

		 এই পাতা শেষ সম্পাদিত হয়েছে ০২:২০টার সময়, ২৭ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

